
9.03 MARELLA

50 legislaturas e 184 chaus
Entant ch’il cumbat electoral per in sez a
Berna entschaiva quests dis pir da dretg
dat la Marella in sguard enavos. Pertge
quest atun elegiain nus en Svizra per la
50avla giada noss Cussegl naziunal.
Dapi il 1848 han 81 umens e 3 dunnas
represchentà il Grischun en la chombra
gronda a Berna. Co han ins tschernì
l’emprim Cussegl naziunal il 1848?

Daco era ina mamma il 1881 insumma
betg intgantada da la candidatura da ses
figl? Pertge hai il 1919 durà plirs dis
enfin ch’igl era cler tgi che po ir a Berna?
E tgi è stà mo in pèr mais a Berna e
tgi per 34 onns?

